
ᐱᔾᔪᑎᖃᖅᑐᖅ 

ᐊᕐᕌᒍᑕᒫᖅ ᐅᓂᑉᑳᖅ ᐱᓕᕆᐊᖃᖅᑐᖅ ᐱᓕᕆᓂᕆᓚᐅᖅᑕᖏᓐᓂᑦ ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᖄᖓᑕ ᐅᑭᐅᕐᒧᑦ 2025-2026. 

ᓄᓇᕗᒻᒥ ᓂᕈᐊᖅᑎᑦᑎᓚᐅᖅᑐᑦ ᐅᑭᐅᓖᑦ 2025-ᒥᑦ ᑭᖑᓂᐊᒍᑦ ᐊᒥᓱᐃᑦ ᑕᖅᕿᓄᑦ 
ᐸᕐᓇᒃᐸᓪᓕᐊᓚᐅᖅᑎᓪᓗᒋᑦ ᐊᒻᒪᓗ ᐊᒃᓱᕈᖅᖢᑎᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐱᓕᕆᑉᓗᑎᒃ 
ᑎᑎᕋᕐᕕᖓᓐᓂᑦ ᑲᖏᖅᖠᓂᕐᒥᑦ ᐊᒻᒪᓗ ᐱᓕᕆᑎᑕᐅᓚᐅᐱᓪᓚᒃᑐᑦ ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᓂᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᕐᕉᖕᓂᒃ ᑕᒪᐅᓇᒥᐊᖅ ᓂᕈᐊᖅᑎᑦᑎᓚᐅᖅᑐᑦ ᒪᐃᔭᒧᑦ ᓴᓂᕋᔭᖕᒥᑦ ᐊᒻᒪᓗ 
ᐸᖕᓂᖅᑑᕐᒥᑦ ᓇᑦᑎᐊᑦ 2026-ᒥᑦ. 

ᑐᑭᓯᑎᑦᑎᓂᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ 
 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ (ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ) ᐃᖕᒥᒃᑯᑦ ᑎᑎᕋᕐᕕᐅᔪᖅ 
ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ ᑲᒪᒋᔭᐅᑉᓗᓂ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᒧᑦ. ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᖅᑐᑦ ᓄᓇᕗᒻᒥ ᓂᕈᐊᖅᑎᑦᑎᓂᐊᕐᓗᑎᒃ ᐊᒻᒪᓗ ᕼᐋᒻᓚᒃᑯᓐᓂᑦ 
ᓂᕈᐊᖅᑎᑦᑎᓂᐊᕐᓗᑎᒃ ᐊᒻᒪᓗ ᑕᒪᐅᓇᒥᐊᖅ ᓂᕈᐊᖅᑎᑕᐅᔪᓄᑦ ᒪᓕᒃᖢᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ, ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐊᕐᓗᑎᒃ ᒪᓕᒡᓗᒋᑦ ᐊᐱᖅᖁᑏᑦ ᒥᒃᓵᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐊᓯᐊᒍᖔᖅ ᐊᖏᖃᑎᒌᒍᑎᒃᑯᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐊᐅᓚᑦᑎᖃᑦᑕᕐᒥᔪᑦ ᓄᓇᓕᖕᒥᑦ ᐊᑐᖅᑕᐅᔪᖕᓇᖅᑐᒥᒃ ᐃᒥᐊᓗᖕᓄᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ 
ᒪᓕᒡᓗᒋᑦ ᐃᒥᐊᓗᖕᒧᑦ ᐱᖁᔭᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ. 

ᐃᖕᒥᒃᑯᑦ ᐱᓕᕆᔨᐅᔪᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐱᔭᒃᓴᐅᑎᖃᖅᑐᖅ ᒪᓕᒐᓕᐅᕐᕕᖕᒧᑦ ᐅᖃᖅᑎᒃᑯᑦ. 
ᑕᐃᒪᓐᓇ ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐊᐅᓚᑦᑎᔪᖕᓇᖃᑦᑕᖅᑐᖅ ᓂᕈᐊᖅᑎᑦᑎᓂᕐᓂᑦ 
ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ ᐃᑲᔪᖅᑐᐃᓂᖃᙱᓐᓂᒃᑯᑦ, ᐃᓗᐃᑦᑑᖓᑎᑦᑎᓗᓂ 
ᑕᒪᐃᓐᓂᑦ ᐃᓄᓗᒃᑖᓄᑦ ᒐᕙᒪᐅᓂᖓᑦ ᐊᑐᕐᓗᒍ ᓄᓇᕗᒻᒥᐅᓗᒃᑖᓄᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ 
ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᒻᒧᑦ ᑲᒥᓯᓇᒧᑦ 7 ᐅᑭᐅᓄᑦ ᐊᖓᔪᖅᖄᖑᓂᐊᕐᓗᓂ. 

ᐊᐅᓚᑦᑎᔨᒃᑯᑦ ᐊᒻᒪᓗ ᐱᔨᑦᑎᕋᐃᔨᒃᑯᑦ ᑲᑎᒪᔨᖏᑦ ᑲᒪᔭᖃᖃᑦᑕᖅᑐᑦ ᑮᓇᐅᔭᓕᕆᓂᕐᒥᒃ ᐊᒻᒪᓗ ᐱᓕᕆᔨᓂᒃ 
ᐱᔭᕆᐊᖃᖅᑕᖏᓐᓂᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓ 
ᐅᓂᑉᑳᕆᐊᖃᖃᑦᑕᖅᑐᖅ ᐊᕐᕌᒍᑕᒫᒃᑯᑦ ᒪᓕᒐᓕᐅᕐᕕᖕᒧᑦ, ᐊᒻᒪᓗ ᐅᓂᑉᑲᐅᓯᕆᓗᒋᑦ 
ᓂᕈᐊᖅᑎᑦᑎᓂᐅᔪᓂᑦ/ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐅᔪᓂᑦ. ᐅᓂᑉᑳᓂᑦ ᐃᓚᐅᔪᖕᓇᖅᑐᑦ 
ᐃᒪᓐᓈᖅᑑᑎᒋᔭᖏᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᖄᖓᑕ ᐱᐅᓯᒋᐊᖅᓯᔪᖕᓇᕋᓱᒋᒍᓂᒋᑦ ᓄᓇᕗᒻᒥᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓂᕈᐊᖅᑎᑦᑎᓂᕐᒥᑦ/ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒥᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᐊᒥᓱᓂᒃ ᑭᑐᑐᐃᓐᓇᓄᑦ ᐊᒻᒪᓗ ᓇᖕᒥᓂᖅ 
ᐱᓕᕆᐊᓖᑦ ᐱᓕᕆᖃᑎᒋᔭᖏᓐᓂᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 
ᐊᔪᙱᓐᓂᐊᕐᓗᑎᒃ ᐊᒻᒪᓗ ᐱᐅᓚᖑᔪᒃᑯᑦ ᐱᓕᕆᐊᖑᓂᐊᕐᓗᑎᒃ. ᒪᓕᒐᓕᕆᔨ, ᖃᕆᑕᐅᔭᓄᑦ ᐃᑲᔪᖃᑦᑕᖅᑐᑦ, 
ᓄᓇᙳᐊᓕᕆᓂᕐᒥᑦ ᐱᓕᕆᐊᖑᓂᖏᑦ, ᓈᓴᐃᖃᑦᑕᖅᑐᑦ, ᐊᒻᒪᓗ ᖃᕆᑕᐅᔭᒦᑦᑐᑦ ᓂᕈᐊᖅᑏᑦ 
ᑐᑭᓯᐅᒪᔾᔪᑎᖏᓐᓂᑦ ᐊᐅᓚᑦᑎᓂᕐᒧᑦ ᐃᑲᔪᖃᑦᑕᖅᑐᑦ ᐋᖅᕿᒃᑕᐅᓯᒪᓗᒃᑖᖅᑐᑦ ᓯᓚᑖᒍᑦ ᖃᐅᔨᒪᓂᖃᖅᑐᓂᒃ 
ᑳᓐᑐᕌᒃᑎᑦᑎᓂᒃᑯᑦ. 

ᑎᑎᕋᕐᕕᒃ ᑲᖏᖅᖠᓂᕐᒦᑦᑐᖅ ᐊᒻᒪᓗ ᓯᑕᒪᓂᒃ ᐱᓕᕇᓐᓇᐅᔭᖅᑐᓂᒃ ᐱᓕᕆᔨᖃᖅᖢᓂ. 
ᓂᕈᐊᖅᑎᑦᑎᖃᖅᑎᓪᓗᒍ ᐅᑭᐅᕐᒥᑦ, ᐱᓕᕆᔩᑦ ᐊᒥᓱᙳᕆᐊᕐᔪᐊᖃᑦᑕᖅᑐᑦ, ᐱᓕᕆᓚᐅᐱᓪᓚᒃᑐᑦ ᐊᒻᒪᓗ 
ᑳᓐᑑᕋᒃᑯᑦ ᐱᓕᕆᑎᑕᐅᔪᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᒥᓱᙳᕈᐊᖅᓗᑎᒃ ᖃᓂᑖᓄᑦ 200 ᐱᓕᕆᔨᓄᑦ.

ᐱᓕᕆᓃᑦ 2025-2026 

ᓄᓇᕗᒻᒥ ᓂᕈᐊᖅᑎᑦᑎᓃᑦ  

7-ᒋᓕᖅᑕᖓᓂᑦ ᓄᓇᕗᒻᒥᑦ ᓂᕈᐊᖅᑎᑦᑎᓃᑦ ᐱᐊᓂᑦᑎᐊᕐᓂᒃᑯᑦ ᐱᓕᕆᐊᖑᓚᐅᖅᑐᑦ ᐅᑭᐅᓖᑦ 27, 2025-
ᒥᑦ. ᑕᑯᓗᒍ ᓂᕈᐊᖅᑐᓕᕆᓂᕐᒧᑦ ᐅᓂᑉᑳᖅ ᒪᓕᒐᓕᐅᕐᕕᖕᒧᐊᖅᑕᐅᓚᐅᖅᑐᖅ ᓄᕐᕋᐃᑦ 21, 2026-ᒥᑦ. 

ᓄᑖᖑᔪᑦ ᑭᒡᓕᐅᔪᑦ, ᑭᒡᓕᓕᐅᖅᑕᐅᓚᐅᖅᑐᑦ ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᓕᕆᓂᕐᒧᑦ ᑲᑎᒪᔨᓄᑦ, 
ᐊᑐᖅᑕᐅᓚᐅᖅᑐᑦ ᓂᕈᐊᖅᑎᑦᑎᓂᕐᓂᑦ. ᐊᖏᔪᒥᒃ ᐱᓕᕆᓚᐅᖅᑐᑦ ᓄᓇᙳᐊᓕᕆᑉᓗᑎᒃ ᐃᒡᓗᕐᔪᐊᓂᒃ 
ᒪᓕᒃᖢᒋᑦ ᓄᑖᑦ ᑭᒡᓕᓕᐅᖅᑕᐅᔪᑦ, ᐊᑐᓕᓚᐅᖅᑐᑦ ᑭᖑᓂᐊᒍᑦ ᐅᑉᓗᕐᒥᑦ ᓄᖅᖃᖅᖄᖅᑎᓪᓗᒋᑦ 
ᐊᕐᕕᓂᓕᕆᓕᖅᑕᖓᓂᑦ ᒪᓕᒐᓕᐅᕐᕕᒃ.  

ᑎᑎᕋᕐᕕᒃ ᑲᖏᖅᖠᓂᕐᒥᑦ ᐃᓚᐅᑉᓗᑎᒃ ᐱᓕᕆᑎᑕᐅᓚᐅᐱᓪᓚᒃᑐᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐊᑐᖅᑎᓪᓗᒋᑦ ᐊᒃᓱᕈᖅᖢᑎᒃ ᐱᓕᕆᓚᐅᖅᑕᑦ ᖃᑉᓯᑲᓪᓚᐃᑦ ᑕᖅᕿᓄᑦ ᓂᕈᐊᖅᑎᑦᑎᓃᑦ 
ᐊᐅᓚᑦᑎᐊᕐᓂᐊᕐᓗᑎᒃ ᐊᒻᒪᓗ ᐃᑲᔪᖅᑐᐃᓂᖃᙱᑦᑐᒃᑯᑦ. 

ᖁᔭᒋᔭᐅᔪᑦ 

ᐊᖏᔪᒥᒃ ᖁᔭᓐᓇᒦᖅᑕᕗᑦ ᐃᐊᔪᕋ ᒍᕇᓐ ᓄᓇᙳᐊᓕᕆᓚᐅᕐᒪᑦ ᓄᑖᓂᒃ ᑭᒡᓕᒋᔭᐅᔪᓕᕆᑉᓗᓂ, ᐊᒻᒪᓗ 
ᕈᐊᓐᑎ ᒥᓗ ᐱᒻᒪᕆᐅᔪᒥᒃ ᐃᑲᔪᓚᐅᕐᓂᖓᓄᑦ ᐊᔾᔨᐅᖏᑦᑐᑦ ᓂᕈᐊᕈᑎᓄᑦ ᐊᒻᒪᓗ ᑐᐊᕕᓇᖅᑐᒃᑯᑦ 
ᓂᕈᐊᖅᑎᑦᑎᓂᕐᓄᑦ, ᐱᓗᐊᖅᑐᒥᑦ ᑎᑎᖅᖃᓕᕆᕝᕕᖕᒥᑦ ᐱᓕᕆᔩᑦ ᓄᖅᖃᖓᓂᐊᖅᑎᓪᓗᒋᑦ. 

ᖁᕕᐊᒋᖃᑕᐅᔪᒪᖕᒥᔭᕋ ᔭᐸᓐ ᑕᐃᕕᑎ ᐅᑯᓇᙵᑦ ᓇᐃᑰᓐ ᑲᑉᐳᔾᔭᓅᖅᑐᓕᕆᔨᒃᑯᑦ ᐃᑲᔪᓚᐅᕐᒪᑦ 
ᖃᕆᑕᐅᔭᓄᑦ ᐃᓚᒋᔭᐅᔪᓕᕆᓂᕐᓄᑦ. 

ᖁᔭᓐᓇᒦᕈᒪᑦᑎᐊᕐᒥᔭᕋ ᒥᔅ ᒫᑏᓐ ᑑᐹᓐᑦ ᐊᒻᒪᓗ ᒥᔅᑕ ᕗᕌᓐᓱᐊ ᕗᐊᑎᓐ ᐃᑲᔪᑦᑎᐊᓚᐅᕐᒪᑕ 
ᐃᓂᓕᐅᕆᓂᕐᒧᑦ ᑐᑭᒧᐊᒃᑎᑦᑎᓂᕐᒥᑦ, ᑲᒪᒋᑉᓗᒋᑦ ᓂᕈᐊᕐᕖᑦ ᐊᐅᓛᖅᑎᑕᐅᓂᖏᑦ, ᐊᒻᒪᓗ 
ᑎᑎᖅᖃᓕᕆᑉᓗᑎᒃ ᐊᒻᒪᓗ ᐃᓱᒪᑕᕆᔭᐅᓂᕐᒧᑦ ᐃᑲᔪᖅᖢᑎᒃ ᓂᕈᐊᕐᓇᐅᑉ ᐅᑉᓗᖓᓂᑦ ᐃᖃᓗᖕᓂᑦ. 

ᐊᔪᕈᖕᓃᖅᓴᐃᓂᖅ  

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ ᐱᓕᕆᔩᑦ ᐃᓚᐅᑉᓗᓂ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ 
ᐊᔾᔨᒌᙱᑦᑐᓂᒃ ᐊᔪᕈᖕᓃᖅᓴᐃᓂᖃᓚᐅᖅᑐᑦ ᓂᕈᐊᖅᑐᓕᕆᔨᓄᑦ ᐊᒻᒪᓗ ᓂᕈᐊᖅᑐᓕᕆᔨᒧᑦ ᐃᑲᔪᖅᑎᓄᑦ 
ᐱᖓᓱᐃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐊᑯᓪᓕᕈᕐᕕᖕᒥᑦ ᐊᒻᒪᓗ ᐊᒥᕋᐃᔭᕐᕕᖕᒥᑦ 2025-ᒥᑦ. 

ᑲᑎᒪᑎᑦᑎᓂᖅ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑲᓇᑕᒥᐅᑕᐃᑦ ᓂᕈᐊᖅᑐᑦ ᑲᑎᒪᔪᓃᖃᑕᐅᓚᐅᖅᑐᖅ 
ᑲᑎᒪᑎᑦᑎᑉᓗᑎᒃ ᑎᐊᒧᑯᕌᑎᒃᒥᑦ ᐃᓚᐅᓂᕐᒧᑦ ᑭᐳᖃᑦᑕᖅᑐᑦ ᒪᓐᑐᕆᐋᓪᒥᑦ ᓄᕐᕋᐃᑦ 2025-ᒥᑦ. 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐊᕐᕌᒍᑕᒫᖅᓯᐅᑎᒥᑦ CCEO ᑲᑎᒪᔪᓃᓚᐅᖅᑐᖅ 
ᐅᐊᐃᑦᕼᐅᐊᔅᒥᑦ ᓴᒡᒐᕉᑦ 2025-ᒥᑦ. 

ᐹᒥᓚ ᐲᓐᓲᑦ ᐃᓚᐅᓚᐅᖅᑐᖅ ‘ᑐᑭᓯᑎᑦᑎᓂᖅ ᓂᕈᐊᖅᑎᑦᑎᓂᕐᒥᑦ ᐊᐅᓚᑦᑎᓂᕐᒧᑦ’ ᐃᓕᓐᓂᐊᖅᑎᑕᐅᔪᓂᒃ 
ᑲᓇᑕᒥᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᓂᒃ ᐊᔪᕈᖕᓃᖅᓴᐃᔨᒃᑯᓐᓂᑦ, ᐃᓚᒋᔭᐅᔪᖅ ᑎᑎᕋᕐᕕᖓᑦ 
ᓂᕈᐊᖅᑎᑦᑎᓂᕐᒧᑦ ᑐᑭᒧᐊᒃᑎᑦᑎᔨᒃᑯᓐᓂᑦ, ᑕᖅᖀᓐᓇᕐᔪᐊᖅ 2026-ᒥᑦ ᑭᐅᓪᒍᕆᒥᑦ.  



3 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 2025-2026 

ᓴᓂᕋᔭᖕᒥᑦ ᒪᐃᔭᒧᑦ ᓂᕈᐊᖅᑎᑦᑎᓂᖅ 

ᓄᖅᖃᖅᖄᖅᑎᓪᓗᒍ ᒪᐃᔭ ᐱᓕᑉ ᐊᖑᕋᑦᓯᐊᖅ ᑕᒪᐅᓇᒥᐊᖅ ᓂᕈᐊᖅᑎᑦᑎᖁᔨᓚᐅᖅᑐᑦ ᓴᓂᕋᔭᖕᒥᑦ ᓇᑦᑎᐊᑦ 
2, 2026-ᒥᑦ.  
ᑕᓪᓕᒪᐃᑦ ᓂᕈᐊᖅᑕᐅᓇᓱᓚᐅᖅᑐᑦ, ᐊᒻᒪᓗ ᔭᐃᐱᑎ ᐊᐅᓪᓚᑭᐊᒃ ᓂᕈᐊᖅᑕᐅᓚᐅᖅᑐᖅ ᓄᑖᖅ ᒪᐃᔭᒧᑦ. 

ᖃᓄᐃᖓᓂᐅᔪᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ. ᓂᕈᐊᖅᑐᓂᑦ 27.31%-ᖑᓚᐅᖅᑐᑦ ᓂᕈᐊᕆᐊᖅᑐᖅᑐᑦ. 

ᐃᓚᒌᑦ ᐊᑎᖓ ᓛᓯᓇᐃᒻᖓ ᓯᕗᓪᓕᖅᐹᖅ ᐊᑎᖓ ᓂᕈᐊᕈᑕᐅᔪᑦ 
ᐊᐅᓪᓚᑭᐊᒃ  ᔭᐃᐱᑎ 47 
ᑰᓕ ᑕᐃᕕᑎ 13 
ᐃᓪᓚᐅᑦ ᔫᐃ 25 
ᑭᑉᓯᒐᖅ ᐋᒥ H 17 
ᖃᐃᕐᓂᖅ ᔭᐃᓴᓐ  15 

 

 

 

AUDLAKIAK, 
Jaypetee , 47

ᓂᕈᐊᕈᑕᐅᔪᑦ

ᑭᑉᓯᒐᖅ,
ᐋᒥ H, 17

ᐃᓪᓚᐅᑦ,
ᔫᐃ, 25

ᑰᓕ, ᑕᐃᕕᑎ, 13

432

118

ᓂᕈᐊᖅᑏᑦ ᐊᒻᒪᓗᓂᕈᐊᓚᐅᖅᑐᑦ

Total Voted Total Voters

ᖃᐃᕐᓂᖅ, 
ᔭᐃᓴᓐ, 15 

ᐊᐅᓪᓚᑭᐊᒃ, 
ᔭᐃᐱᑎ, 47 

ᐸᖕᓂᖅᑑᕐᒥᑦ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅᑕᖃᕐᓂᐊᕐᓂᖓᓂᑦ ᓇᑦᑎᐊᑦ 30, 2026-ᒥᑦ ᑐᓴᖅᑎᑦᑎᓚᐅᖅᑐᑦ, 
ᓄᖅᖃᓚᐅᕐᒪᑦ ᒪᐃᔭᐅᓚᐅᖅᑐᖅ ᓕᓐ ᒪᐃᒃ. ᒪᕐᕉᒃ ᓂᕈᐊᒐᒃᓴᐅᓚᐅᖅᑐᑦ, ᐊᒻᒪᓗ ᐅᒪᕐ ᑯᑲᑎ 
ᓂᕈᐊᖅᑕᐅᓚᐅᖅᑐᖅ ᓄᑖᖅ ᒪᐃᔭᒧᑦ. 
 
ᓂᕈᐊᖅᑐᓂᑦ 31.78%-ᖑᓚᐅᖅᑐᑦ ᓂᕈᐊᕆᐊᖅᑐᖅᑐᑦ. 

ᖃᓄᐃᖓᓂᐅᔪᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ. 

ᐃᓚᒌᑦ ᐊᑎᖓ 
ᓛᓯᓇᐃᒻᖓ 

ᓯᕗᓪᓕᖅᐹᖅ ᐊᑎᖓ ᓂᕈᐊᕈᑕᐅᔪᑦ 

ᑯᑲᑎ  ᐅᒪᕐ 196 
ᒪᒃᑑᒐᓪ ᑳᑎ  35 

 

 

 

Kukkadi Umar , 
196

ᓂᕈᐊᕈᑕᐅᔪᑦ

Kukkadi Umar MacDougall Cathy

ᒪᒃᑑᒐᓪ, ᑳᑎ, 
35

ᒪᒃᑑᒐᓪ, ᑳᑎ

ᑯᑲᑎ, ᐅᒪᕐ,
196

ᑯᑲᑎ, ᐅᒪᕐ

ᐸᕐᓇᐅᑕᐅᓯᒪᔪᑦ ᐱᓕᕆᓂᐅᓂᐊᖅᑐᑦ 2026-2027-ᒥᑦ 
• ᓄᑖᙳᖅᑎᕆᓂᖃᐃᓐᓇᖅᑐᑦ ᓂᕈᐊᖅᑎᓂᒃ ᐊᒻᒪᓗ ᑐᕌᕈᑎᖏᓐᓂᑦ ᓄᓇᕗᒻᒥᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓂᑦ ᖃᕆᑕᐅᔭᒦᑦᑐᓂᑦ. 
• ᖃᐅᔨᒋᐊᖃᑦᑕᕐᓃᑦ ᐃᓚᐅᑎᑦᑎᓂᐊᕐᓗᑎᒃ ᓄᑖᓂᒃ ᐊᒻᒪᓗ ᓂᕈᐊᖅᑎᓂᒃ ᑐᓴᒐᒃᓴᑎᒍᑦ, 

ᑭᑐᑐᐃᓐᓇᓄᑦ ᑐᕌᖓᔪᑎᒍᑦ, ᐊᒻᒪᓗ ᐃᓄᓕᕆᓂᕐᓂᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᖁᑦᑎᖕᓂᖅᓴᒥᑦ 
ᐃᓕᓐᓂᐊᕐᕕᖕᓂᑦ. 

• ᐃᓚᓕᐅᑎᓂᖃᐃᓐᓇᖅᑐᑦ ᐊᒻᒪᓗ ᐱᐅᓯᒋᐊᖅᓯᓂᕐᓂᑦ ᐅᑉᓗᒥᐅᔪᖅ ᑲᑉᐳᔾᔭᓅᖅᑐᓂᒃ 
ᐊᑐᖅᑕᐅᓂᐊᕐᓗᑎᒃ ᓂᕈᐊᕆᐊᖅᑐᕐᕕᖕᓂᑦ, ᐃᓚᐅᑉᓗᑎᒃ ᖃᕆᑕᐅᔭᒃᑯᑦ ᓂᕈᐊᕆᐊᖅᑐᖅᑐᓂᒃ 
ᑎᑎᕋᐃᕝᕖᑦ, ᓂᕈᐊᖅᑐᑦ ᐲᖅᑕᐅᕙᓪᓕᐊᓂᖏᑦ, ᐊᒻᒪᓗ ᖃᕆᑕᐅᔭᒃᑯᑦ ᓂᕈᐊᖅᑏᑦ ᓂᕈᐊᖅᑎᐅᓂᕐᒧᑦ 
ᐊᑎᓕᐅᕆᓂᖏᑦ. 

• ᖃᐅᔨᒋᐊᖃᑦᑕᖅᑐᑦ ᐱᓕᕆᕝᕕᖕᓄᑦ, ᓇᖕᒥᓂᖅ ᐱᓕᕆᐊᓕᖕᓄᑦ, ᐊᒻᒪᓗ ᐊᐅᓚᑦᑎᔨᓄᑦ 
ᑲᑐᔾᔨᖃᑎᒌᓄᑦ ᓯᓚᑦᑐᖅᓴᕐᕕᒡᔪᐊᕐᒥᑦ ᐃᓕᓐᓂᐊᖅᑎᓄᑦ, ᐅᑎᖅᑕᖃᑦᑕᖅᑐᑦ ᐱᓕᕆᔨᓄᑦ, 
ᐋᓐᓂᐊᕐᕕᓕᐊᖅᓯᒪᔪᓄᑦ ᐊᒻᒪᓗ ᐋᓐᓂᐊᕐᕕᓕᐊᖅᑐᓂᒃ ᐱᖃᑎᒋᔭᐅᔪᓄᑦ, ᐊᒻᒪᓗ ᑎᒍᔭᐅᓯᒪᔪᓄᑦ 
ᖃᐅᔨᒪᑎᓐᓂᐊᕐᓗᒋᑦ ᐊᔾᔨᒌᙱᑦᑐᓂᒃ ᑕᒡᕙᐅᓗᑎᒃ ᓂᕈᐊᕈᖕᓇᕐᓂᖏᓐᓂᑦ, ᐊᒻᒪᓗ ᐊᔾᔨᐅᖏᑦᑐᒃᑯᑦ 
ᑎᑎᖅᖃᑎᒎᕆᐊᓕᒃᑯᑦ ᓂᕈᐊᕈᑎᒥᑦ. 

• ᓄᑖᙳᖅᑎᕆᓃᑦ, ᐱᓕᐅᕆᓃᑦ, ᑎᑭᓴᐃᓃᑦ, ᐊᒻᒪᓗ ᐋᖅᕿᒃᓱᖅᑕᐅᓂᖏᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ 
ᐱᖁᑏᑦ ᑐᓂᐅᖅᖃᐅᑕᐅᓂᐊᕐᓗᑎᒃ ᓄᓇᓕᖕᓄᑦ ᓯᕗᓂᑲᓪᓛᒍᑦ ᓂᕈᐊᕐᓇᐅᑉ ᐅᑉᓗᐊᓂ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 

ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕈᖕᓇᖅᑐᑦ 
ᒪᓕᒐᓕᐅᖅᑎᓄᑦ ᐊᒻᒪᓗ ᒪᐃᔭᓄᑦ. ᓄᓇᕗᑦᒥ ᓂᕈᐊᖅᑐᓕᕆᔨᒃᑯᑦ ᒪᓂᒪᐃᓐᓇᕐᓂᐊᖅᑐᑦ ᐊᐅᓚᑦᑎᓂᐊᕐᓗᑎᒃ 
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ. 

• ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ ᒪᓕᒐᓕᐅᖅᑎᒧᑦ ᑭᒡᒐᖅᑐᖅᑕᐅᕝᕕᒃ ᑕᓯᐅᔭᕐᔪᐊᕐᒧᑦ ᐊᒥᕋᐃᔭᕐᕕᒃ 28, 
2026-ᒥᐅᓂᐊᖅᑐᖅ. 

ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᕙᒌᔭᖅᓯᒪᓂᐊᖅᑐᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐊᕐᓗᑎᒃ ᒪᓕᒡᓗᒋᑦ 
ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᖁᑎᓄᑦ 
ᓂᕈᐊᖅᑎᑦᑎᓂᕐᓄᑦ ᒪᓕᒡᓗᒍ ᐃᒥᐊᓗᖕᓄᑦ ᐱᖁᔭᖅ. 

ᒪᓕᒐᓂᒃ ᐃᒪᓐᓈᖅᑐᐃᓃᑦ 

ᑎᑎᕋᕐᕕᖓ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐱᓕᕆᓂᐊᖅᑐᖅ ᐃᓗᐃᑦᑑᑦᑎᐊᕐᓂᒃᑯᑦ, 
ᑕᑯᒃᓴᐅᔪᒃᑯᑦ, ᐊᒻᒪᓗ ᐊᔪᙱᓐᓂᖓᓄᑦ ᓂᕈᐊᖅᑎᑦᑎᓂᖅ. ᐱᐊᓂᖕᓂᐊᕐᓗᒍ ᐱᔭᒃᓴᐅᑎᒋᔭᐅᔪᖅ, ᑎᑎᕋᕐᕕᖓ 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᕿᒥᕐᕈᖃᑦᑕᕐᓂᐊᖅᑕᖏᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᐃᑦ, 
ᐊᐅᓚᑦᑎᓂᕐᒧᑦ ᐊᑐᖅᑕᐅᓲᑦ, ᐊᒻᒪᓗ ᐊᐅᓛᖅᑎᑦᑎᓂᕐᒧᑦ, ᐊᒻᒪᓗ ᐃᒪᓐᓇᐃᑦᑐᖕᓇᖅᑐᖅ, ᓈᒻᒪᒃᑳᖓᑦ , 
ᐃᒪᓐᓈᖅᑐᐃᓗᓂ ᐱᔪᖕᓇᖅᑎᑦᑎᓂᖃᖅᑐᓄᑦ ᒪᓕᒐᓂᒃ ᐋᖅᕿᒋᐊᖅᓯᓂᕐᓄᑦ. 

ᐃᒪᓐᓈᖅᑑᑎᐅᔪᑦ ᐱᓕᕆᐊᖃᕈᖕᓇᖅᑐᑦ ᐅᑯᓂᙵᑦ: 

• ᐊᑭᓕᖅᑐᖅᑕᐅᔾᔪᑏᑦ ᐊᑭᖏᓐᓂᑦ: ᕿᒥᕐᕈᓗᒋᑦ ᐊᒻᒪᓗ ᐋᖅᕿᒋᐊᕐᓗᒋᑦ ᐊᑭᓕᖅᑕᐅᔾᔪᑎᓄᑦ 
ᐋᖅᕿᐅᒪᔪᑦ ᐊᔾᔨᒌᒃᑎᑦᑎᓐᓂᒃᑯᑦ, ᐊᔾᔨᒌᖓᔪᒃᑯᑦ, ᐊᒻᒪᓗ ᓇᓕᒨᖓᓂᐊᕐᓗᑎᒃ ᒫᓐᓇ ᐊᑐᖅᑕᐅᔪᓄᑦ 
ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐱᔭᕆᐊᖃᖅᑎᑕᐅᔪᓄᑦ. 

• ᐱᓕᕆᓂᕐᒧᑦ ᐱᕕᖃᕐᓂᐅᔪᖅ: ᕿᒥᕐᕈᓗᒋᑦ ᐱᓕᕆᔨᓄᑦ ᐃᑲᕐᕋᕆᔭᐅᔪᑦ, ᖃᖓᒃᑰᖓᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ, ᐊᒻᒪᓗ ᐱᓕᕆᐊᒃᓴᐅᔪᓂᒃ ᐊᐅᓚᑦᑎᓂᖅ ᐱᐊᓚᔪᒃᑰᓂᐊᕐᓗᑎᒃ, ᒪᓕᒡᓗᑎᒃ, 
ᐊᒻᒪᓗ ᐱᓕᕆᔨᐅᑉ ᖃᓄᐃᖏᑦᑎᐊᕐᓂᖓᓄᑦ. 

• ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᖃᖓᒃᑰᖓᔪᑦ: ᐱᐅᓱᒋᐊᕐᓗᒍ ᐊᑕᐅᓯᐅᖓᓕᖅᓯᒪᓂᖓ 
ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᓂᕈᐊᖅᑎᑦᑎᓂᕐᒧᑦ ᖃᖓᒃᑰᖓᔪᑦ ᐱᐅᓯᒋᐊᕐᓂᐊᕐᓗᒍ 
ᐱᔨᑦᑎᕋᐃᓂᖅ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᐊᖑᔪᖅ. 

• ᓂᕈᐊᒐᒃᓴᙳᕈᒪᔾᔪᑎᓄᑦ ᐱᔭᕆᐊᖃᖅᑎᑕᐅᔪᑦ: ᓇᓗᓇᐃᖅᓯᒪᓃᑦ, ᐅᑉᓗᒥᐅᔪᒧᑦ, ᐊᒻᒪᓗ 
ᓴᙱᒃᑎᒋᐊᕐᓗᒋᑦ ᓂᕈᐊᒐᒃᓴᐅᔪᖕᓇᕐᓂᕐᒧᑦ ᐊᑐᖅᑕᐅᔪᑦ, ᑎᑎᖅᖃᐅᑎᓕᕆᓂᕐᓄᑦ ᐊᑐᖅᑕᐅᔪᑦ, 
ᐊᒻᒪᓗ ᑐᓂᔭᐅᔭᕆᐊᖃᕐᓂᖏᓐᓄᑦ ᐊᑐᖅᑕᐅᔪᒃᓴᐃᑦ ᓂᕈᐊᒐᒃᓴᓄᑦ. 

• ᑮᓇᐅᔭᓂᒃ ᐅᑉᓂᑳᓕᐅᕆᓂᖅ: ᐱᐅᓯᒋᐊᕐᓗᒋᑦ ᐅᓂᑉᑳᓕᐅᕆᓂᕐᒧᑦ ᐱᔭᕆᐊᖃᖅᑎᑕᐅᔪᑦ 
ᓇᓚᐅᑦᑎᓯᒪᑦᑎᐊᕐᓂᐊᕐᓗᑎᒃ, ᑕᑯᒃᓴᐅᑎᑦᑎᓂᒃᑯᑦ, ᐊᒻᒪᓗ ᐱᔭᒃᓴᐅᑎᖃᖅᑎᑕᐅᓂᒃᑯᑦ 
ᓂᕈᐊᖅᑐᓕᕆᓂᕐᒥᑦ ᑮᓇᐅᔭᓕᕆᓂᕐᒧᑦ. 

• ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᖃᐅᔨᓴᖅᑕᐅᔪᓂᑦ ᐅᓂᑉᑳᓕᐅᕐᓂᖅ: ᓴᙱᒃᑎᒋᐊᕐᓗᒍ ᖃᐅᔨᓴᐃᓂᖅ 
ᐊᒻᒪᓗ ᐱᔭᕆᐊᖃᖅᑎᑕᐅᔪᑦ ᐃᑲᔪᖅᑐᑦ ᒪᓕᖕᓂᕐᒥᑦ ᖃᐅᔨᓴᐃᓂᕐᒧᑦ ᐊᒻᒪᓗ ᓴᙱᒃᑎᒋᐊᕐᓗᒍ 
ᑭᑐᑐᐃᓐᓇᓂᑦ ᐅᒃᐱᕆᔭᐅᔪᖕᓇᕐᓂᖅ. 

ᐃᓚᒋᔭᐅᑉᓗᓂ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᑎᑎᕋᕐᕕᖓ ᐱᔪᖕᓇᖅᑎᑦᑎᔨᐅᔪᖅ ᖃᐅᔨᓂᐊᕐᓗᓂ 
ᐊᒻᒪᓗ ᐃᒪᓐᓈᖅᑐᐃᓗᓂ ᒪᓕᒐᓂᑦ ᐊᓯᐊᙳᖅᓯᓂᕐᒧᑦ ᓱᓇᑐᐃᓐᓇᓂᒃ ᐊᓯᖏᓐᓂᑦ ᐱᔾᔪᑎᖃᖅᑐᓂᑦ 
ᓴᖅᕿᑦᑐᖕᓇᖅᑐᑦ ᓂᕈᐊᖅᑎᑦᑎᓂᖃᖅᑎᓪᓗᒋᑦ, ᑲᒪᔭᖃᖅᑎᓪᓗᒋᑦ, ᐅᕝᕙᓘᓐᓃᑦ ᐱᔪᒪᓂᖃᖃᑕᐅᔪᓂᑦ 
ᐃᓚᐅᑎᑦᑎᓂᕐᒧᑦ. 

ᑕᒪᕐᒥᒃ ᐃᒪᓐᓈᖅᑑᑕᐅᔪᑦ ᖃᐅᔨᓐᓇᐅᑎᖃᕐᓂᒃᑰᖓᓂᐊᖅᐳᑦ, ᖃᐅᔨᒪᑎᑕᐅᓂᒃᑯᑦ ᐊᐅᓛᖅᑎᑦᑎᓂᕐᒥᑦ 
ᐊᑐᕐᓂᑯᒋᔭᐅᔪᓂᑦ, ᐱᔪᒪᓂᖃᖃᑕᐅᔪᑦ ᐃᓱᒪᒋᔭᖏᑦ ᐱᔭᐅᔪᓂᑦ, ᐊᒻᒪᓗ ᐱᐅᓛᑦ ᐊᑐᖅᑕᐅᓲᓂᑦ, ᐊᒻᒪᓗ 
ᑐᕌᒐᖃᕐᓗᓂ ᐱᐅᓯᒋᐊᖅᓯᓂᕐᒧᑦ ᐱᔪᖕᓇᕐᓂᖏᑦ, ᐊᔾᔨᒌᒃᑎᑦᑎᓂᖅ, ᐊᒻᒪᓗ ᐃᓗᐃᑦᑑᑦᑎᐊᕐᓂᖓ 
ᓂᕈᐊᖅᑎᑦᑎᓂᕐᒧᑦ ᐋᖅᕿᐅᒪᔪᖅ. 

ᐱᓕᕆᔨᓂᒃ ᐱᕙᓪᓕᐊᑎᑦᑎᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᓂᒃ ᐱᕕᖃᖅᑎᑦᑎᖃᑦᑕᖅᑐᑦ ᐊᔪᕈᖕᓃᖅᓴᕐᓂᐊᕐᓗᑎᒃ ᐊᒻᒪᓗ 
ᖃᐅᔨᒪᓂᖃᓕᕐᓂᕐᒧᑦ ᐱᕙᓪᓕᐊᑎᓐᓂᐊᕐᓗᒋᑦ ᐃᓚᐅᑎᖃᑦᑕᕐᓗᒋᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᑎᒥᐅᔪᓂᑦ. 

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ C – ᑮᓇᐅᔭᖅᑑᑎᓕᕆᔪᖅ 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ  
ᑮᓇᐅᔭᖅᑑᑎᒧᑦ ᐅᓂᑉᑳᖅ ᐃᓱᓕᑦᑐᒧᑦ ᓇᑦᑎᐊᑦ 31, 2026-ᒧᑦ 
ᐊᕐᕌᒍ 2025-2026 
 

  

 

ᓇᓗᓇᐃᔭᖅᑕᐅᓂᖏᑦ ᑮᓇᐅᔭᖅᑑᑎ 
ᑮᓇᐅᔭᐃᑦ 

ᐊᑐᖅᑕᐅᔪᑦ 
ᐃᒡᓗᒌᖕᓂᖓ 

ᐱᓕᕆᔨᓄᑦ ᑮᓇᐅᔭᓕᐊᖑᔪᑦ 1,073,000 826,044 246,956 

ᐱᓕᕆᑎᑕᐅᓚᐅᐱᓪᓚᒃᑐᓄᑦ 
ᑮᓇᐅᔭᓕᐊᖑᔪᑦ 

0 242,147 (242,147) 

ᐱᓕᕆᔨᓄᑦ ᐃᑲᔫᑏᑦ 0 25,000 (25,000) 

ᑲᑎᓗᒃᑖᖅᖢᒋᑦ ᑮᓇᐅᔭᓕᐊᖑᔪᑦ 1,073,000 1,093,191 (20,191) 

ᐃᖏᕐᕋᔭᖕᓂᖅ ᐊᒻᒪᓗ ᐃᖏᕐᕋᔾᔪᑏᑦ 50,000 257,537 (207,537) 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ 50,000 56,162 (6, 162) 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ 50,000 142,462 (92,462) 

ᐱᔨᑦᑎᕋᐅᑎᒧᑦ ᑳᓐᑐᕌᒃᑕᐅᔪᑦ 1,675,000 974,168 700,832 

ᐊᑭᐅᔪᑦ ᐊᒻᒪᓗ ᐊᑭᓕᖅᑕᐅᔪᑦ 100,000 15,990 84,010 

ᐊᓯᖏᑦ ᐊᑐᕐᓂᑯᐃᑦ 31,000 0 31,000 

ᐱᖁᑏᑦ ᐱᒋᔭᐅᔪᑦ 0  4,414 (4,414)       

ᖃᕆᑕᐅᔭᐃᑦ ᐊᒻᒪᓗ ᖃᕆᑕᐅᔭᓄᑦ 
ᐃᓚᒋᔭᐅᔪᑦ 

0 69,422 (69,422) 

ᑲᑎᓗᒃᑖᖅᖢᒋᑦ ᐊᓯᖏᑦ ᑮᓇᐅᔭᓂᒃ 
ᐊᑐᕐᓂᑯᐃᑦ 

1,956,000 1,520,155 435,845 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 3,029,000 2,613,346 415,654 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legislative Assembly of Nunavut 
Assemblée législative du Nunavut 

